
AURRETIAZKO KONTSULTA, ARABAKO LURRALDE HISTORIKOKO ZENBAIT ZERGA ERREGELAMENDU ALDATZEN DITUEN FORU DEKRETUAREN PROIEKTUARI BURUZKOA.

Bat etorriz xedapen orokorrak egiteko prozedura onesten duen otsailaren 28ko 6/2023 Foru Dekretuaren 9. artikuluan xedatutakoarekin, eta xedapen arauemaileak prestatzeko prozeduran herritarren parte hartzea hobetu nahian, goiburuan aipatutako proiektua prestatu aurretik kontsulta publikoa egin behar da; kontsulta horretan, iritzia azaltzeko eskatuko zaie etorkizuneko arauaren eragina jaso lezaketen herritarrei eta ordezkagarritasun handieneko erakundeei, honako gai hauen gainean:

a) ekimenaren bidez konpondu nahi diren arazoak,
b) onesteko beharra eta egokitasuna,
c) xedapenaren helburuak,
d) egon daitezkeen bestelako aukerak (arautzaileak eta arautzaileak ez direnak),
e) xedapenak nori eragingo dion

Hori betez, kontsulta bat planteatzen da, zerga osagarriaren erregelamenduzko garapena Lurralde Historikoan arautuko duen arau esparrua ezarri behar duen etorkizuneko xedapenaren eragina jaso lezaketen herritarren eta ordezkagarritasuna duten erakundeen iritzia jasotzeko. 

Herritarrek, erakundeek eta elkarteek, egoki baderitzote, galdera sorta honetan planteatutako alderdiei buruz duten iritzia adierazi ahal izango dute uztailaren 13ra arte, aurrezkontsultak@araba.eus posta elektronikoaren bidez.

	AURREKARIAK
	Zergei buruzko foru araudiaren bilakaerak eta zerga neurri berriak sartzeak zerga erregelamendu batzuk eguneratzea eskatzen dute, behar bezala aplikatzen direla bermatzeko. Era berean, beharrezkoa da berriki onartutako pizgarri eta araubide berezi jakin batzuk erregelamendu bidez garatzea, bai eta prozedura eta betebehar formalak egokitzea ere.

	KONPONDU NAHI DIREN ARAZOAK



	Duela gutxi foru araudian txertatutako zerga neurri jakin batzuen erregelamendu garapenik eza.
Zerga onura jakin batzuk aplikatzeko eskakizunak, prozedurak eta eska daitekeen dokumentazioa argitu beharra.


	ONETSI NAHI DEN ARAUAREN BEHARRA ETA EGOKITASUNA
	Foru Dekretu hau onestea beharrezkoa da zerga eta zerga prozedura ezberdinetan egindako arau aldaketak behar bezala aplikatzen direla bermatzeko.


	HELBURUAK



	Zergen foru araudian egindako aldaketak erregelamendu bidez garatzea.
Zerga pizgarriei aplika dakizkiekeen eskakizunak eta prozedurak arautzea.


	EGON DAITEZKEEN BESTELAKO AUKERAK (ARAUTZAILEAK ETA ARAUTZAILEAK EZ DIRENAK)
	Aurreikusitako neurri askok berariazko erregelamendu garapena behar dutenez benetan aplikatzeko, ez da nahikotzat jotzen neurri ez-arautzaileak hartzea. Erregelamendu xedapen bat onartzea da irtenbiderik egokiena eta proportzionatuena.


	XEDAPENAK NORI ERAGINGO DION



	Eragindako tributuen zergadun diren pertsona fisiko eta juridikoak.

